
:એકતારો: 
[૩૫] 
 









સીમ હરિયાળીમાં તોપના ગલોલા 
વરસિયા હશે ત્યાં મોતના મેહુલા
ધેનુનાં ધણ અને વ્યોમનાં વાદળાં 
સીંચતાં હતાં જ્યાં અમીનાં દૂધલાં.     ૬.


વરાળો ત્યાં વિજોગણની, હાય માવડી બ્હેનની, 

વવાએલી હશે હો મા ! ધેનુઓ ભાંભરી હશે.

એ બધા સામટા ખારથી ખદખદી 
રહેલી ધરામાં વાવિયાં હશે બી; 
તેની પેદાશમાંથી વણેલી પૂણી
આજ આવી પડી અહીં કો વાંઝણી.    ૭.


કપાળે ફેરવી હાથ, લૂછી આાંખ રતાંધળી,

માથાની ટાલ પંપાળી, બોલે ડોસલી બોખલી.

ખરૂં છે દીકરી ! ખેતરે ખેતરે 
મચ્યા'તા કેર, ચારે ને ચોતરે, 
રણથળો થયાં’તાં ગાયને ગોચરે, 
ચિતાઓ ત્યાં બધે, ઓ હજુયે બળે.


ચિતા એ સૌ નિહાળું છું, નથી આંખ રહી છતાં: 

ભૂલી જાવા મથું તે સૌ ભુલાયાં જ નથી થતાં.

અભૂલ્યું ભૂલવા ભજું છું નાથને, 
ટેકવું રેંટીએ ધ્રૂજતા હાથને;

